
REDOVNO BIRAČKO MJESTO 

 
1. DAN UOČI ODRŽAVANJA IZBORA  

 
1.1 PREUZIMANJE IZBORNOG MATERIJALA 

 

Na biračkom mjestu birački odbor od izborne komisije preuzima i provjerava izborni materijal 

koji se sastoji od osjetljivog i neosjetljivog izbornog materijala i svojim potpisima potvrđuju 

preuzimanje istog. 

 

POLICIJA OSIGURAVA ZGRADU U KOJOJ SE NALAZI BIRAČKO MJESTO. 

 

 
OSJETLJIVI IZBORNI MATERIJAL NEOSJETLJIVI IZBORNI MATERIJAL 

 
- glasački listići,  

- izvod iz Centralnog biračkog spiska, 

- zapisnik i obrasci za biračko mjesto, 

- štambilj za dodatnu zaštitu glasačkih 

listića. 

- plakati i oznake zabrana, 

- kutija sa potrošnim materijalom, 

- glasačka kutija. 

BIRAČKI ODBOR U DIJELU Z1 ZAPISNIKA O RADU BIRAČKOG ODBORA, 

POTPISUJE DA JE PREUZEO KOMPLETAN I ISPRAVAN IZBORNI MATERIJAL. 

 

 

1.2 UREĐENJE PROSTORA ISPRED BIRAČKOG MJESTA 

 

Birački odbor, u krugu od 50 metara od ulaza u zgradu u kojoj se nalazi biračko mjesto, uklanja 

sva obilježja i plakate političkih subjekata.  

U SLUČAJU DA SE U KRUGU OD 50 METARA NALAZI  PLAKAT POLITIČKOG 

SUBJEKTA, KOJEG BIRAČKI ODBOR NE MOŽE UKLONITI, PREDSJEDNIK 

BIRAČKOG ODBORA ĆE POZVATI IZBORNU KOMISIJU DA OSIGURA 

UKLANJANJE PLAKATA. 

 

1.3 OBILJEŽAVANJE BIRAČKOG MJESTA PLAKATIMA 

 

Birački odbor će zalijepiti sve plakate i oznake zabrana na zid ispred ulaza na biračko mjesto.  

 
 

 
 



 9 

  

 
 

 

    
 

Plakat „Šema pakovanja“ birački odbor će nalijepiti na zid u prostoriji biračkog mjesta. 
   

 

BIRAČKI ODBOR ĆE NA VRATIMA ULAZA U BIRAČKO MJESTO, NA 

UNUTRAŠNJOJ STRANI ZALIJEPITI PLAKAT „OZNAKA BIRAČKOG MJESTA“ 

NA KOJI ĆE NAPISATI BROJ BIRAČKOG MJESTA, KAO I AKT O 

IMENOVANOM PREDSJEDNIKU/ZAMJENIKU I ČLANOVIMA BIRAČKOG 

ODBORA!  

1.4  UREĐENJE BIRAČKOG MJESTA 

 

Birački odbor će urediti biračko mjesto za dan izbora. 

 

 
 

Šema 1  

Šema 2 

GLASAČKE KABINE TREBAJU BITI OKRENUTE PREMA UNUTRAŠNJOSTI 

PROSTORIJE BIRAČKOG MJESTA, DOVOLJNO UDALJENE, DA SE OSIGURA 

TAJNOST  GLASANJA BIRAČA. 

 

BIRAČKI ODBOR SKLADIŠTI IZBORNI MATERIJAL NA BIRAČKOM MJESTU I 

ODGOVORAN JE ZA NJEGOVU SIGURNOST!  

 

Provjeriti! 
 

1. Da li je gradska/općinska izborna komisija dostavila biračkom odboru predviđeni 

izborni materijal?  

 

2. Da li je na ulazu na biračko mjesto postavljena oznaka biračkog mjesta, smjera 

lokacije biračkog mjesta, zabrane unošenja oružja, zabrane pušenja i kandidatske 

liste? 

 

3. Da li su s biračkog mjesta, u krugu od 50 metara od ulaza u zgradu u kojoj se nalazi 

biračko mjesto, uklonjene sve oznake i obilježja koja upućuju na političke subjekte, 

vjerske simbole kao i ostale oznake koje mogu imati diskriminaciono značenje? 

 

4. Da li su predsjednik i članovi biračkog odbora uredili biračko mjesto za dan izbora?  

2 IZBORNI DAN  
 

2.1 SAT PRIJE OTVARANJA BIRAČKOG MJESTA 

 

PREDSJEDNIK I ČLANOVI BIRAČKOG ODBORA SU OBAVEZNI DOĆI NA 

BIRAČKO MJESTO - JEDAN SAT PRIJE OTVARANJA BIRAČKOG MJESTA.   

 

2.1.1 DODJELA DUŽNOSTI ČLANOVIMA BIRAČKOG ODBORA 

 

Predsjednik biračkog odbora, određuje dužnosti članovima biračkog odbora: 

 

•  član - zadužen za kontrolu reda, 

•  član - zadužen za identifikaciju birača, 

•  član - zadužen za izdavanje glasačkih listića, 

•  član - zadužen za kontrolu glasačke kutije. 

 

Ukoliko se birački odbor sastoji od predsjednika i dva člana, kontrolor reda obavlja dužnost 

i kontrolora glasačke kutije, dok član biračkog odbora koji je zadužen za identifikaciju 

ujedno izdaje glasačke listiće. 
 
  

 
 
 
 

PREDSJEDNIK I ČLANOVI BIRAČKOG ODBORA SU OBAVEZNI DA POTPIŠU 

ZAKLETVU U DIJELU Z3 ZAPISNIKA O RADU BIRAČKOG ODBORA. 

2.1.2 IDENTIFIKACIJA I EVIDENTIRANJE POSMATRAČA 

 

Predsjednik biračkog odbora, nakon što izvrši identifikaciju, u dio Z4 Zapisnika o radu 

biračkog odbora evidentira sve prisutne posmatrače: 

 

• posmatrači političkog subjekta – bijela akreditacija 

• posmatrači udruženja – siva akreditacija 

• međunarodni posmatrači – roza akreditacija. 

 

   
 

SAMO AKREDITIRANI POSMATRAČI IMAJU PRAVO POSMATRATI PROCES 

PRIPREME ZA OTVARANJE BIRAČKOG MJESTA. 

NA BIRAČKOM MJESTU U ISTO VRIJEME MOŽE BITI SAMO JEDAN 

POSMATRAČ JEDNOG POLITIČKOG SUBJEKTA, KAO I JEDAN POSMATRAČ 

JEDNOG UDRUŽENJA. 

 

2.1.3 POPUNJAVANJE  OBRASCA BROJNOG STANJA 

 

Za popunjavanje Obrasca brojnog stanja, birački odbor treba utvrditi sljedeće: 

 

• broj imena na izvodu iz Centralnog biračkog spiska, 

• broj zaprimljenih glasačkih listića. 

PREDSJEDNIK BIRAČKOG ODBORA NA IZVODU IZ CENTRALNOG BIRAČKOG 

SPISKA PROVJERAVA: 

• DA LI NUMERISANE STRANICE ODGOVARAJU STANJU  U IZVODU,  

• DA LI SU SVI REDOVI POPUNJENI IMENIMA BIRAČA,  

• NA ZADNJOJ STRANICI - IZA POSLJEDNJEG IMENA NA IZVODU UPISAN 

JE BROJ IMENA NA IZVODU - PREDSJEDNIK BIRAČKOG ODBORA 

NAVEDENI BROJ UPISUJE U OBRAZAC BROJNOG STANJA. 

 

Birački odbor otvara kutije sa glasačkim listićima, te metodom duplog brojanja i unakrsnog 

slaganja na radnoj površini, utvrđuje koliko su ukupno zadužili glasačkih listića za nivo 

gradonačelnika/načelnika općine i nivo općinskog vijeća/skupštine općine. U općinama u 

kojima se provode izbori za gradonačelnika Grada Istočno Sarajevo (Trnovo RS, Istočna Ilidža, 

Istočno Novo Sarajevo, Pale RS, Istočni Stari Grad, Sokolac) broje se glasački listići i za taj 

nivo. 

2.1.4 POSTAVLJANJE GLASAČKE KUTIJE 

 

PREDSJEDNIK BIRAČKOG ODBORA SVIM PRISUTNIM NA BIRAČKOM 

MJESTU POKAZUJE DA JE GLASAČKA KUTIJA PRAZNA, ISTU POSTAVLJA NA 

STO KOJI JE NA SREDINI BIRAČKOG MJESTA, STAVLJA POKLOPAC NA 

KUTIJU KOJI ZATVARA SA ČETIRI PLASTIČNA PEČATA. 

 

     
 

 

 
 

PREDSJEDNIK BIRAČKOG ODBORA, BROJEVE PLASTIČNIH PEČATA KOJIM 

JE ZAPEČAĆENA GLASAČKA KUTIJA, UPISUJE U OBRAZAC BROJNOG 

STANJA. 

Provjeriti! 

 

1. Da li su svi članovi biračkog odbora došli na vrijeme na biračko mjesto (najmanje 

sat vremena prije otvaranja biračkog mjesta)? 

 

2. Da li je predsjednik biračkog odbora odredio koji će član biračkog odbora biti 

zadužen za kontrolu reda, identifikaciju, izdavanje glasačkih listića i kontrolu 

glasačke kutije? 

 

3. Da li su svi potpisali zakletvu u dijelu Z3a zapisnika o radu biračkog odbora? 

 

4. Da li je predsjednik biračkog odbora započeo vođenje Zapisnika o radu biračkog 

odbora na dan održavanja izbora — Z3 i Z4 i popunjavanje Obrasca za brojno stanje, 

na način kako je to predviđeno? 

 

5. Da li je predsjednik biračkog odbora evidentirao prisutne posmatrače, na način kako 

je to propisano i uputio ih na  mjesto  gdje  mogu  sjesti  i  posmatrati  izborne  

aktivnosti? 

 

6. Da li su obavljene druge radnje koje su predviđene prije otvaranja biračkog mjesta 

(prebrojavanje glasačkih listića, pokazivanje prazne glasačke kutije, pečaćenje 

glasačke kutije itd.)?  

 
2.2 OTVARANJE BIRAČKOG MJESTA I GLASANJE 

 

BIRAČKO MJESTO SE OTVARA U 07.00 SATI. NAKON OTVARANJA BIRAČKOG 

MJESTA, PRVO GLASAJU PREDSJEDNIK I ČLANOVI BIRAČKOG ODBORA, 

UKOLIKO SU UPISANI NA IZVOD IZ CENTRALNOG BIRAČKOG SPISKA. 

PREDSJEDNIKU I ČLANOVIMA BIRAČKOG ODBORA KOJI NE GLASAJU NA 

TOM BIRAČKOM MJESTU, BIT ĆE OMOGUĆENO U TOKU IZBORNOG DANA 

DA GLASAJU NA SVOM BIRAČKOM MJESTU. 

 

 



 20 

Na biračkom mjestu glasaju osobe čije je ime upisano u izvod iz Centralnog biračkog spiska 

za to biračko mjesto i koje članu biračkog odbora zaduženom za identifikaciju pokažu jedan 

od tri važeća identifikaciona dokumenta izdata u Bosni i Hercegovini - s fotografijom: 

 

• ličnu kartu, 

• pasoš, ili  

• vozačku dozvolu.  
 

 

    
 

 
 

 

KONTROLOR REDA STOJI NA ULAZU U PROSTORIJU BIRAČKOG MJESTA I 

KONTROLIŠE PROTOK BIRAČA. 

 

2.1.1 IDENTIFIKACIJA BIRAČA 

 

Član biračkog odbora zadužen za identifikaciju: 

• na osnovu identifikacionog dokumenta birača provjerava identitet birača,  

• pronalazi ime birača na izvodu iz Centralnog biračkog spiska, 

• upozorava birača da je OBAVEZAN DA SE POTPIŠE IDENTIČNO KAO NA 

IDENTIFIKACIONOM DOKUMENTU, 

• obezbjeđuje da se birač potpiše u  predviđeno mjesto za potpis na izvodu iz Centralnog 

biračkog spiska. 

2.1.2 IZDAVANJE GLASAČKIH LISTIĆA 

 

Član biračkog odbora zadužen za izdavanje glasačkih listića postupa na sljedeći način: 
 

• na dva glasačka listića (jedan sivi glasački listić za načelnika općine i jedan plavi 

glasački listić za općinsko vijeće), ispod „UPUTSTVA O NAČINU GLASANJA,“ 

stavit će otisak štambilja i potpisati se, 

• upoznati birača sa pravilnim popunjavanjem glasačkog listića, 

• uputiti birača prema jednoj od praznih glasačkih kabina. 

2.1.3 BIRAČ U GLASAČKOJ KABINI 

 

Birač u glasačkoj kabini označava svoje glasačke listiće, ne smije koristiti mobitel, fotoaparat 

ili neko drugo sredstvo za fotografisanje i sl. 

2.1.4 UBACIVANJE GLASAČKIH LISTIĆA U GLASAČKU KUTIJU 

 

Nakon što birač označi svoje glasačke listiće u glasačkoj kabini, birač presavija glasačke listiće, 

kako bi u potpunosti zaštitio tajnost svoga glasa, dolazi do glasačke kutije i ubacuje jedan po 

jedan glasački listić u glasačku kutiju. 

 

ČLAN BIRAČKOG ODBORA ZADUŽEN ZA KONTROLU GLASAČKE KUTIJE 

UPOZORAVA BIRAČA DA JE OBAVEZAN DA UBACUJE JEDAN PO JEDAN 

GLASAČKI LISTIĆ, KAO I DA JE OBAVEZAN UBACITI SVE GLASAČKE 

LISTIĆE. 

2.1.5 OŠTEĆENI GLASAČKI LISTIĆ 

 

U slučaju pogrešnog označavanja ili oštećenja glasačkog listića, birač može od člana biračkog 

odbora koji izdaje glasačke listiće zahtijevati da zamijeni jedan ili više glasačkih listića. 

 

ČLAN BIRAČKOG ODBORA ZADUŽEN ZA IZDAVANJE GLASAČKIH LISTIĆA, 

OD BIRAČA ĆE IZUZETI GLASAČKE LISTIĆE, A PREKO IZUZETOG 

GLASAČKOG LISTIĆA NAPISATI RIJEČ „OŠTEĆEN“ I GLASAČKI LISTIĆ 

ODLOŽITI U NAMJENSKU KOVERTU, A BIRAČU IZDATI NOVI GLASAČKI 

LISTIĆ U SKLADU SA REDOVNOM PROCEDUROM. 

2.1.6 POMOĆ DRUGOG LICA 

 

Birač koji je slijep, nepismen ili lice sa invaliditetom, uz odobrenje predsjednika biračkog 

odbora ima pravo koristiti pomoć drugog lica kojeg on izabere. Dokaz za birača koji je slijep 

ili lice sa invaliditetom je rješenje ili UVJERENJE/POTVRDA NADLEŽNE USTANOVE, 

INSTITUTA ILI KOMISIJE O UTVRĐENOM INVALIDITETU ILI TJELESNOM 

OŠTEĆENJU, ILI ČLANSKA ISKAZNICA SAVEZA ILI UDRUŽENJA 

REGISTROVANIH ZA POMOĆ OVOJ KATEGORIJI LICA. NEPISMENOST SE 

DOKAZUJE LIČNIM IDENTIFIKACIONIM DOKUMENTOM NA KOJEM JE U RUBRICI 

ZA POTPIS UPISANA OZNAKA „XX“.  

 

IZUZETNO, PREDSJEDNIK BIRAČKOG ODBORA MOŽE BEZ DOKAZA 

ODOBRITI POMOĆ DRUGOG LICA SAMO BIRAČU KOJI ZBOG SVOJE 

NESPOSOBNOSTI OČIGLEDNO NIJE U MOGUĆNOSTI IZVRŠITI GLASANJE 

BEZ OVE POMOĆI. 

 

• Predsjednik biračkog odbora za te birače popunjava obrazac „PDL- Pomoć drugog 

lica,“ koji ostaje kod člana biračkog odbora zaduženog za identifikaciju i pakuje se 

zajedno sa izvodom iz Centralnog biračkog spiska,  

• Predsjednik biračkog odbora će odobriti da drugo lice, koje izabere birač, pomogne 

u procesu glasanja,  

• Lice koje pomaže ne smije biti član biračkog odbora niti akreditirani posmatrač, i 

to lice će napisati svoje ime štampanim slovima u izvodu iz Centralnog biračkog 

spiska pored imena birača kojem je pomagao i potpisati se, 

• Član biračkog odbora upisuje u dio predviđen za potpis “XX”, broj identifikacionog 

dokumenta birača koji glasa i birača koji mu pomaže pored njegovog potpisa,  

• Lice koje pomaže drugom biraču glasati ne mora biti upisano u Centralni birački 

spisak. Jedno lice može pomagati samo jednom biraču. 

Fizički nesposobni birači su i oni birači koji dođu do objekta biračkog mjesta, ali ne 

mogu ući u prostoriju biračkog mjesta. 

• Drugo lice, koje taj birač izabere, donosi važeći identifikacioni dokument fizički 

nesposobnog birača na biračko mjesto i izjavljuje da birač ne može ući na biračko mjesto, 

• Član biračkog odbora zadužen za identifikaciju provjerava da li je ime fizički nesposobnog 

birača upisano u izvod iz Centralnog biračkog spiska, 

• Ako je ime tog birača upisano u izvod iz Centralnog biračkog spiska, predsjednik odlazi 

prema fizički nesposobnom biraču s Obrascem PDL -  Pomoć drugog lica, Zapisnikom o 

radu biračkog odbora, glasačkim listićima, olovkom i kovertom, 

• Predsjednik BO popunjava Obrazac PDL - Pomoć drugog lica, upisuje ime prezime i JMB 

fizički nesposobnog birača u dio Z5 Zapisnika o radu biračkog odbora. 

• Fizički nesposobni birač potpisuje se pored tih podataka i popunjava glasačke listiće koje 

stavlja u predviđenu kovertu. Lice koje je fizički nesposobni birač izabrao za pomoć, odnosi 

kovertu s glasačkim listićima do glasačke kutije, otvara kovertu i glasačke listiće ubacuje  

u glasački kutiju. 

• Član biračkog odbora upisuje u dio predviđen za potpis, pored imena fizički nesposobnog 

birača, broj identifikacionog dokumenta tog birača.  

• Lice koje pomaže fizički nesposobnom biraču upisuje svoje ime štampanim slovima pored 

imena fizički nesposobnog birača u izvod iz Centralnog biračkog spiska i potpisuje se. 

• Predsjednik biračkog odbora predaje obrazac “PDL - Pomoć drugog lica” članu biračkog 

odbora zaduženom za identifikaciju, koji se pakuje u istu vreću sa izvodom iz Centralnog 

biračkog spiska. 

2.1.7 OMETANJE PROCESA GLASANJA 

 

Predsjednik biračkog odbora može s biračkog mjesta i iz njegove okoline udaljiti svako lice 

koje narušava red. Svako udaljavanje s biračkog mjesta treba zabilježiti u Obrazac Z7 

Zapisnika.  
 

Ako na biračkom mjestu postoji opasnost za red i mir, ako dođe do nasilja ili se otkrije oružje 

ili opasni predmeti, predsjednik biračkog odbora će u skladu sa svojim dužnostima i 

odgovornošću: 

▪ prekinuti glasanje za onoliko vremena koliko je potrebno da se ponovo uspostavi red i 

mir na biračkom mjestu, 

▪ nakon prekida glasanja i ponovo uspostavljenog reda i mira, postupiti kako je navedeno 

u ovom priručniku o radnjama kod glasanja birača. 

 

Ako se red na biračkom mjestu naruši, predsjednik biračkog odbora može zahtijevati pomoć 

policije ili snaga sigurnosti izvan biračkog mjesta kako bi se ponovo uspostavio red i mir na 

biračkom mjestu.  

 

GLASANJE SE PREKIDA DOK SE NA BIRAČKOM MJESTU NALAZE 

PRIPADNICI POLICIJE ILI SNAGA SIGURNOSTI. O SVIM POJAVAMA 

OMETANJA GLASANJA I NARUŠAVANJA REDA NA BIRAČKOM MJESTU 

PREDSJEDNIK BIRAČKOG ODBORA OBAVJEŠTAVA IZBORNU KOMISIJU. 

 

2.1.8 PRISUSTVO PREDSTAVNIKA MEDIJA NA BIRAČKOM MJESTU 

 

• Ako predstavnici medija žele ući na biračko mjesto s ciljem izvještavanja javnosti o 

toku glasanja na tom biračkom mjestu, predsjednik biračkog odbora odobrit će im 

prisustvo na biračkom mjestu onoliko dugo koliko je potrebno da se pripremi kratko 

izvještavanje. 
 

• Predsjednik biračkog odbora obavijestit će predstavnike medija da prilikom boravka na 

biračkom mjestu ni na koji način ne smiju remetiti tok glasanja niti ugroziti tajnost 

glasanja i informisati ih o utvrđenim pravilima ponašanja na biračkom mjestu. 

 

 

Provjeriti! 
 

1. Da li je biračko mjesto otvoreno na vrijeme, a ako nije, da li je o kašnjenju 

obaviještena gradska/općinska izborna komisija na način kako je to propisano?     

 

2. Da li birački odbor vodi računa da se glasanje birača obavlja na zakonit način, 

odnosno: 

► da li se poštuje tajnost glasanja, tj. da li se u glasačkoj kabini u isto vrijeme 

nalazi samo jedno lice 

► da li se onemogućava da neko lice glasa umjesto drugog lica pod njegovim 

imenom ili da ponovo glasa 

► da li se vodi računa da nijedno lice ne ometa birača koji ispunjava glasačke 

listiće, traži od njega bilo kakve informacije o tome za koga želi glasati, za 

koga je glasao, sprječava ili pokušava spriječiti nekoga u ostvarivanju 

njegovog biračkog prava? 

3. Da li predsjednik i članovi biračkog odbora obavljaju svoje dužnosti na način kako 

je to propisano, odnosno: 

 

► predsjednik biračkog odbora — rukovodi radom biračkog odbora i sa članovima 

biračkog odbora odgovora za zakonitost rada na biračkom mjestu; održava 

integritet procesa glasanja, održava mir i red na biračkom mjestu i njegovoj 

okolini; popunjava potrebne obrasce; osigurava da na biračkom mjestu ne bude 

oružja ili opasnih predmeta; pomaže biračima kojima treba dodatno objašnjenje 

o procesu glasanja; rješava sva pitanja koja se odnose na identifikaciju i pravo 

glasa birača; evidentira u  Zapisnik o radu biračkog odbora na dan održavanja 

izbora – Obrazac ZARBO II – vrijeme i okolnosti svih iznimnih događaja na 

biračkom mjestu te vodi računa da Zapisnik sadrži sve potrebne podatke; 

 

► član biračkog odbora zadužen za kontrolu reda – osigurava kontrolu kretanja 

birača na biračkom mjestu i ne dozvoljava da se na biračkom mjestu stvara 

nepotrebna gužva; 

 

► član biračkog odbora zadužen za identifikaciju – provjerava identitet birača; 

pronalazi biračevo ime u izvodu iz konačnog Centralnog biračkog spiska; 

upozorava birača da se mora potpisati identično kao na identifikacionom 

dokumentu; osigurava da se birač potpiše pored svog imena u izvodu iz konačnog 

Centralnog biračkog spiska; 

 

► član biračkog odbora zadužen za izdavanje glasačkih listića – stavlja otisak 

štambilja i potpisuje se na poleđini glasačkog listića; objašnjava biraču kako 

treba ispravno ispuniti glasačke listiće; izdaje glasačke listiće; upućuje birača 

prema slobodnoj glasačkoj kabini;  

 

► član biračkog odbora zadužen za kontrolu glasačke kutije – upućuje birača da 

ubaci glasačke listiće u glasačku kutiju i napusti biračko mjesto; osigurava da 

nijedan birač ne napusti biračko mjesto dok u glasačku kutiju ne ubaci glasačke 

listiće; osigurava da se samo glasački listići ubacuju u glasačku kutiju? 

 

4. Da li je na biračkom mjestu bilo ometanja glasanja i ako jeste, da li je predsjednik 

postupio na način da: 

 

► ukloni opasnost, nasilje, oružje ili opasne predmete s biračkog mjesta; prekine 

glasanje ako se opasnost, nasilje, oružje ili opasni predmeti ne mogu odmah 

otkloniti za onoliko vremena koliko je potrebno da se ponovo uspostavi red i mir 

na biračkom mjestu, a ako se red na biračkom mjestu naruši, zahtijeva pomoć 

policije ili snaga sigurnosti izvan biračkog mjesta kako bi se ponovo uspostavio 

red i mir na biračkom mjestu?    

 

5. Da li je bilo prekida u glasanju i, ako jeste, da li je o tome obaviještena 

gradska/općinska izborna komisija na način kako je to propisano? 

2.3 ZATVARANJE BIRAČKOG MJESTA 
 

Biračko mjesto se zatvara u 19:00 sati. 

  

Procedura zatvaranja biračkog mjesta: 

• predsjednik objavljuje 15 minuta prije zatvaranja biračkog mjesta svim prisutnima 

unutar i ispred biračkog mjesta vrijeme zatvaranja biračkog mjesta, 

• član biračkog odbora zadužen za kontrolu reda u vrijeme zatvaranja biračkog mjesta 

odlazi na kraj reda birača koji su u redu za glasanje, kako bi se osiguralo da se nijedno 

lice ne priključi nakon zatvaranja biračkog mjesta, 

• nakon što posljednji birač iz reda glasa - zatvara vrata, 

• predsjednik u Obrazac Z8 Zapisnika upisuje vrijeme zatvaranja biračkog mjesta,  

• predsjednik zatvara otvor glasačke kutije petim plastičnim pečatom čiji broj upisuje u 

Obrazac brojnog stanja. 
 

Prilikom zatvaranja biračkog mjesta predsjednik u Obrazac Z4 Zapisnika evidentira prisutne 

akreditirane posmatrače. 

 

 

 

 

 

 

 

 

 

 

 

 

 

 

 

 

Predsjednik biračkog odbora, na biračkom mjestu na kojem je do 18.45 sati na 

izborni dan glasalo više od 350 birača, obavezno poziva svog zamjenika i zamjenike 

članova biračkog odbora da nakon zatvaranja dođu na biračko mjesto i da 

prisustvuju u procesu brojanja glasačkih listića. 

 

Predsjednik biračkog odbora, na biračkom mjestu koje je trebalo biti otvoreno u 

07:00 sati, a isto je u postupku otvaranja kasnilo od jedan do tri sata ili na kojem je 

prekid u toku glasanja bio od jedan do tri sata, prije zatvaranja biračkog mjesta 

obavezno poziva svog zamjenika i zamjenike članova biračkog odbora da nakon 

zatvaranja dođu na biračko mjesto i da prisustvuju u procesu brojanja glasačkih 

listića. 

2.4 RADNJE BIRAČKOG ODBORA NAKON ZATVARANJA 

BIRAČKOG MJESTA 
 

Birački odbor nakon zatvaranja biračkog mjesta popunjava preostali dio Obrasca brojnog stanja 

i pakuje neiskorištene i oštećene glasačke listiće: 

 

• Štambilj odlaže u providnu PLD vrećicu, koja se zatvara i ostavlja na vidno mjesto 

na radnoj površini, 

 

• Sve olovke koje nisu crvene tinte, odlažu se u vreću za neiskorištene glasačke 

listiće, 

 

• Neiskorišteni glasački listići i koverta s oštećenim glasačkim listićima pakuju se u 

providnu zaštitnu vreću, posebno za svaki izborni nivo. Birački odbor je dužan na svaku 

zaštitnu vreću upisati šifru biračkog mjesta i oznaku izbornog nivoa, 

 

• Broj potpisa na izvodu iz Centralnog biračkog spiska predsjednik biračkog 

odbora upisuje u dio Z9 Zapisnika o radu biračkog odbora (broj potpisa po svakoj 

stranici), a ukupan broj potpisa upisuje u red 5 Obrasca brojnog stanja, 

 

• Izvod iz Centralnog biračkog spiska odlažu u predviđenu kovertu, koju preko 

zalijepljenog otvora lijepi samoljepljivom naljepnicom na kojoj piše “Izvod iz CBS-NE 

OTVARAJ!“ i odlažu je na vidno mjesto, 

 

• Predsjednik i članovi biračkog odbora potpisuju Obrazac za brojno stanje. 

Provjeriti! 
 

1. Da li je biračima koji su u redu za glasanje u trenutku zatvaranja biračkog mjesta 

odobreno da glasaju, odnosno da li je prilikom zatvaranja biračkog mjesta provedena 

sljedeća procedura: 

 

► predsjednik, 15 minuta prije zatvaranja biračkog mjesta, objavljuje svim 

prisutnim unutar i ispred  biračkog  mjesta  vrijeme zatvaranja biračkog mjesta; 

► kontrolor reda u vrijeme zatvaranja biračkog mjesta stane na kraj reda kako bi 

se osiguralo da se nijedno lice ne priključi nakon zatvaranja biračkog mjesta; 

► član biračkog odbora zatvara vrata odmah nakon što posljednji birač iz reda 

glasa; 

► predsjednik u Zapisnik o radu biračkog odbora na dan održavanja izbora – 

Obrazac ZARBO II  upisuje vrijeme zatvaranja biračkog mjesta; 

► predsjednik zatvara otvor glasačke kutije pečatom čiji broj upisuje u Obrazac 

brojnog stanja i  potpisuje je? 

 

2. Da li je predsjednik biračkog odbora prilikom zatvaranja biračkog mjesta evidentirao 

prisutne akreditirane posmatrače na način kako je to propisano? 

 

3. Da li je predsjednik biračkog odbora nakon zatvaranja biračkog mjesta utvrdio i 

evidentirao sve podatke u Obrascu za brojno stanje? 

 

 

2.5 BROJANJE GLASAČKIH LISTIĆA 
 

 

Glasački listići na biračkom mjestu broje se sljedećim redoslijedom: 

 

Federacija BiH 

a) Gradonačelnik/načelnik grada/općine – VEĆINSKI GLAS  

b) Gradsko/općinsko vijeće – PROPORCIONALNA ZASTUPLJENOST   

 

 

Republika Srpska 

a) Gradonačelnik/načelnik grada/općine – VEĆINSKI GLAS   

b) Skupština grada/skupština općine – PROPORCIONALNA ZASTUPLJENOST  

 

Grad Mostar 

a) Gradska izborna jedinica (199) – PROPORCIONALNA ZASTUPLJENOST  

b) Izborna jedinica gradskog područja (151-156) – PROPORCIONALNA 

ZASTUPLJENOST  

 

Republika Srpska  

 općine u kojim se provode izbori za Gradonačelnika Grada Istočno Sarajevo 

a) Načelnik općine – VEĆINSKI GLAS  

b) Gradonačelnik grada – VEĆINSKI GLAS  

c) Skupština grada/skupština općine – PROPORCIONALNA ZASTUPLJENOST  

Brčko distrikt Bosne i Hercegovine 

a) Skupština Brčko distrikta BiH – PROPORCIONALNA ZASTUPLJENOST  

 

 

2.5.1 RADNJE PRIJE BROJANJA GLASAČKIH LISTIĆA 

 

• Formira se radna površina od više stolova, a sastavi stolova osiguraju se 

samoljepljivom trakom kako glasački listići ne bi propadali ispod stolova,  

• Otpečati se glasačka kutija i na radnu površinu se isprazni kompletan sadržaj glasačke 

kutije, 

• Prisutnima se pokaže da je glasačka kutija prazna i ista se odloži sa strane, 

• Na radnoj površini ostaju izmiješani glasački listići, 

• Nakon toga birački odbor vrši razdvajanje glasačkih listića po nivoima vlasti, i 

sastavlja grupe na osnovu boje glasačkih listića, 

• Po završetku razdvajanja glasačkih listića po nivoima vlasti, na radnoj površini ostavlja 

se grupa glasačkih listića koji se broje, poštujući pritom utvrđeni redoslijed brojanja, 

• Glasački listići koji se ne broje u prvoj fazi brojanja, pakuju se u providne vreće na kojima 

piše pomoćna vreća, i to posebno za svaki izborni nivo i odlažu se na radnoj površini na 

način da ih svi prisutni mogu vidjeti. 

 

 

2.5.1.1 VAŽEĆI GLASAČKI LISTIĆI – VEĆINSKI GLAS 

 

Glasački listić je važeći ako: 

 

• je u onom obliku koji je potvrdila i službeno izdala Centralna izborna komisija BiH 

i ako je birač označio samo jednog kandidata na glasačkom listiću, 

• je označen tako da je namjera birača jasna, 

• nije potpisan i na njemu nije ispisano ime, naziv, izjava ili neki drugi tekst, ilustracija ili 

simbol, 

• oštećenje glasačkog listića nije takvo da se ne može ustanoviti namjera birača. 

2.5.1.2 NEVAŽEĆI GLASAČKI LISTIĆ 

 

Glasački listić je nevažeći: 
 

• ako je na njemu označeno dva ili više kandidata, 

• ako nije ispunjen ili je ispunjen tako da nije moguće sa sigurnošću utvrditi kojem 

kandidatu je birač dao svoj glas, 

• ako je glasački listić toliko oštećen da se sa sigurnošću ne može utvrditi kojem kandidatu 

je birač dao glas, 

• ako se na osnovu oznaka koje je birač dopisao na glasački listić, kao što je potpis, može 

utvrditi njegov identitet, 

• ako su dopisana imena kandidata, 

• ako nedostaje otisak štambilja ili potpis člana biračkog odbora, 

• ako je skeniran, kopiran, ili glasački listić ne pripada tom biračkom mjestu odnosno ima 

otisak štambilja drugog biračkog mjesta, ili je to glasački listić sa posebnom zaštitom za 

glasanje poštom. 

 

 

2.5.2 BROJANJE GLASAČKIH LISTIĆA – VEĆINSKI GLAS 

 

Radnja 1 — Utvrđivanje broja glasačkih listića u glasačkoj kutiji 

 

Predsjednik biračkog odbora u Obrazac za zbirne rezultate — ZR (većinski glas) upisuje broj 

potpisa sa Obrasca brojnog stanja — BS. 

 

• Članovi biračkog odbora u timovima po dva člana broje po 25 glasačkih listića (duplo 

brojanje) i unakrsno ih postavljaju na radnu površinu. Prilikom brojanja glasačkih 

listića birački odbor provjerava da li na glasačkom listiću ima otisak štambilja i potpis 

člana biračkog odbora.  

• Na zadnjem svežnju, ukoliko u njemu nema 25 glasačkih listića, postavlja se stiker 

(samoljepljivi papir u boji) sa upisanim brojem glasačkih listića u tom svežnju. 

 

• Ukoliko član biračkog odbora pronađe glasački listić na kojem nema otisak štambilja 

ili potpis člana biračkog odbora, isti odlaže pored predsjednika biračkog odbora. 

 

• Predsjednik biračkog odbora prebroji svežnjeve, pomnoži sa 25 i doda broj glasačkih 

listića sa stikera koji se nalazi na zadnjem svežnju (primjer: ako postoji 10 svežnjeva, 

a na stikeru upisano 10, znači 10X25+10=260) i taj podatak se upisuje u rubriku 

navedenog Obrasca -“Broj glasačkih listića u glasačkoj kutiji”.  

 

• Test tačnosti je razlika između broja potpisa i broja glasačkih listića u glasačkoj kutiji 

te ukoliko nema razlike upisuje se 0. 

 

Radnja 2 — Ispisivanje imena kandidata na stikere 

 

Jedan član biračkog odbora čita imena kandidata na glasačkom listiću, dok drugi član biračkog 

odbora na stikere upisuje imena kandidata, a stikere postavlja po radnoj površini, pazeći da 

budu dovoljno razmaknuti da se glasački listići prilikom razvrstavanja ne bi miješali. 

 

Radnja 3 — Razvrstavanje glasačkih listića prema glasovima za kandidate 

 

Nakon toga, svi članovi biračkog odbora uzimaju svežnjeve glasačkih listića, okreću ih prema 

sebi i glasački listić na kojem su birači označili kandidata, sortiraju pored svakog stikera s 

imenom tog kandidata, dok glasačke listiće na kojima nije jasna namjera birača ostavljaju pored 

predsjednika biračkog odbora.  

 

Predsjednik nakon toga na dva stikera upisuje “Nevažeći - neoznačeni“, i “Nevažeći - ostali“. 

 

Radnja 4 — Utvrđivanje nevažećih glasačkih listića  

 

• Predsjednik biračkog odbora iz grupe glasačkih listića koji su pored njega uzima jedan 

po jedan glasački listić, stavlja ih na uvid drugim članovima biračkog odbora i donose 

odluku da li je glasački listić važeći ili ne (primjer: glasački listić je nevažeći zato što 

je prazan). Članovi biračkog odbora potvrde i taj glasački listić se stavlja pored stikera 

“Nevažeći - neoznačeni.“ 

 

• Glasački listić je nevažeći jer je birač označio dva kandidata. Takav glasački listić stavi 

se pored stikera “Nevažeći - ostali“.  

 

• Kad su svi glasački listići iz grupe “sporni“ razvrstani, predsjednik prebroji „nevažeće 

- neoznačene“ i broj upiše u Obrazac ZR, zatim prebroji „nevažeće - ostale“ te također, 

broj upiše u Obrazac ZR. Nevažeće-neoznačene i nevažeće-ostale glasačke listiće, 

predsjednik stavlja u kovertu za nevažeće glasačke listiće za taj nivo i kovertu stavlja u 

zaštitnu vreću. 

- glasački listići bez posebne zaštite, (koji nemaju otisak štambilja i potpis člana 

biračkog odbora), proglašavaju se nevažećim - ostalim glasačkim listićima, te se taj broj 

unosi u obrazac ZR (obrazac za Zbirne rezultate). 

 

- predsjednik je u obavezi u Zapisniku o radu biračkog odbora i dijelu Z10, evidentirati 

broj nevažećih po kategorijama, NEVAŽEĆI- NEOZNAČENI, NEVAŽEĆI- OSTALI,  

NEVAŽEĆI BEZ POSEBNE ZAŠTITE (BEZ OTISKA ŠTAMBILJA I POTPISA 

ČLANA BIRAČKOG ODBORA.  

 

- Nakon toga predsjednik pakuje nevažeće glasačake listiće u kovertu na način da ih 

razdvaja stikerima: NEVAŽEĆE-NEOZNAČENE GLASAČKE LISTIĆE, NEVAŽEĆE 

-OSTALE GLASAČKE LISTIĆE I NEVAŽEĆE GLASAČKE LISTIĆE (BEZ 

POSEBNE ZAŠTITE)  

Radnja 5 — Brojanje glasačkih listića po kandidatima 

 

Članovi biračkog odbora u timovima po dva člana: 

 

• broje glasačke listiće za svakog od kandidata na glasačkom listiću, a koji je dobio 

glasove, tako što broje po 25 glasačkih listića (duplo brojanje) i vežu ih u svežnjeve 

gumicom, 

 

• u zadnjem svežnju stavlja se stiker sa brojem glasačkih listića u tom svežnju, 

• kada tim prebroji glasačke listiće za jednog kandidata, nastavlja brojanje za sljedećeg 

kandidata, dok svi glasački listići ne budu prebrojani. 

 

Kada je završeno brojanje svih glasačkih listića, na stolu se nalaze grupe svežnjeva glasačkih 

listića koje su razvrstane po kandidatima i to pored stikera sa imenima kandidata. 

 

 

Uvezivanje glasačkih listića u svežnjeve 

Radnja 6 — Unos glasova za kandidate u obrazac 

 

Predsjednik biračkog odbora u Obrazac ZR — većinski glas pored imena za svakog kandidata 

upisuje broj glasačkih listića, koji su pored stikera sa njihovim imenima, tako da prebroji 

ukupan broj svežnjeva (od 25 listića) i isti pomnoži sa brojem 25 te doda broj sa posljednjeg 

svežnja na kojem je stiker (jer svežanj sadrži manje od 25 listića) i tako dobije koliko je ukupan 

broj glasova za tog kandidata. 

 

U obrascu, na dnu tabele, gdje su upisani glasovi za pojedinačne kandidate - sabiranjem svih 

glasova dobije se ukupan broj važećih glasova, koji predsjednik prepiše u lijevi dio Obrasca 

ZR, koji sa ukupnim brojem nevažećih glasova treba dati ukupan broj glasačkih listića u 

glasačkoj kutiji. 

  

Radnja 7 — Objava rezultata na biračkom mjestu i pakovanje izbornog materijala 

 

U sivu zaštitnu vreću birački odbor pakuje važeće i nevažeće glasačke listiće, kao i plavu 

kopiju popunjenog ZR obrasca – većinski glas. Na vreću se upisuje oznaka biračkog 

mjesta.  

 

BOJA VREĆE U KOJU SE PAKUJU PREBROJANI GLASAČKI LISTIĆI 

ODGOVARA BOJI GLASAČKIH LISTIĆA. 

 

Predsjednik svim prisutnim objavljuje rezultate brojanja glasova na biračkom mjestu, žutu 

kopiju Obrasca ZR izlaže na biračkom mjestu, a zelenu kopiju sa izbornim rezultatima za taj 

nivo predaje licu ovlaštenom od gradske/općinske izborne komisije. 

 

Ukoliko predsjednik biračkog odbora nije predao zelenu kopiju sa izbornim rezultatima prije 

nastavka brojanja za drugi nivo, rezultati se dostavljaju putem aplikacije u skladu sa 

instrukcijama OIK-a. U drugim slučajevima zelena kopija se pakuje u kovertu i dostavlja u 

sjedište OIK-a. 

Izgled zaštitne vreće za pakovanje 

 

 

 

VAŽEĆI GLASAČKI LISTIĆI – PROPORCIONALNA ZASTUPLJENOST 

Glasački listić je važeći ako je: 
 

• označen kvadratić ispred naziva političke stranke, koalicije, nezavisnog kandidata ili 

liste nezavisnih kandidata, 

• označen kvadratić ispred naziva političke stranke, koalicije, kandidata ili liste 

nezavisnih kandidata i ispred jednog ili maksimalno tri kandidata unutar liste te 

političke stanke, koalicije ili liste nezavisnih kandidata, 

• označen kvadratić ispred jednog ili maksimalno tri kandidata unutar liste jedne političke 

stranke, koalicije ili liste nezavisnih kandidata, 

• označen kvadratić pored imena više od tri kandidata unutar jedne liste - smatra se da je 

ta lista dobila jedan važeći glas u svrhu raspodjele mandata, dok se preferencijalni 

glasovi (za kandidate), - NE BROJE! 

 

Primjer: Važeći glasački listić 

VAŽNO! 

PRIMJER VAŽEĆEG GLASAČKOG LISTIĆA ZA POLITIČKI SUBJEKT, DOK SE 

GLASOVI ZA KANDIDATE SMATRAJU NEVAŽEĆIM - NE BROJE SE!  

VAŽNO! 

PRIMJER VAŽEĆEG GLASAČKOG LISTIĆA ZA POLITIČKI SUBJEKT, DOK SE 

GLASOVI ZA KANDIDATE SMATRAJU NEVAŽEĆIM - NE BROJE SE!  

Primjer: Nevažeći glasački listić 

Primjer: Nevažeći glasački listić 

Primjer: Nevažeći glasački listić 

2.5.3 BROJANJE  GLASOVA SISTEMOM  PROPORCIONALNE 

ZASTUPLJENOSTI 

 

 

Radnja 1 — Utvrđivanje broja glasačkih listića u glasačkoj kutiji 

 

Predsjednik biračkog odbora u Obrazac za zbirne rezultate — ZR (proporcionalna 

zastupljenost) upisuje broj potpisa sa Obrasca brojnog stanja BS. 

 

Članovi biračkog odbora u timovima po dva člana broje po 25 glasačkih listića (duplo brojanje) 

i unakrsno ih postavljaju na radnu površinu. Na zadnjem svežnju je stiker (samoljepljivi papir 

u boji) sa brojem glasačkih listića u tom svežnju. 

 

Predsjednik biračkog odbora prebroji unakrsne svežnjeve, pomnoži sa 25 i doda broj glasačkih 

listića sa stikera svežnju (primjer: ako postoji 10 svežnjeva, a na stikeru upisano 10, znači 

10x25+10=260) i taj podatak se upisuje u rubriku navedenog Obrasca -“Broj glasačkih listića 

u glasačkoj kutiji”. Test tačnosti je razlika između broja potpisa i broja glasačkih listića u 

glasačkoj kutiji te ukoliko nema razlike, upiše se 0. 

 

Radnja 2 — Ispisivanje naziva političkih subjekata na stikere 

 

Jedan član biračkog odbora čita nazive političkih subjekata na glasačkom listiću, a drugi član 

biračkog odbora iste upisuje na stikere koje postavlja po radnoj površini, pazeći da budu 

dovoljno razmaknuti da se glasački listići prilikom razvrstavanja ne bi miješali. Kod upisivanja 

naziva političkih subjekata mogu se koristiti skraćeni nazivi.  

 

Radnja 3 — Razvrstavanje glasačkih listića prema glasovima za političke subjekte 

 

Svi članovi biračkog odbora tad uzimaju svežanj po svežanj glasačkih listića, okreću ih prema 

sebi, i glasački listić na kojem su birači označili politički subjekt, na bilo koji od tri validna 

načina, stavljaju pored stikera sa nazivom tog političkog subjekta.  

 

Glasačke listiće koji su po njima nevažeći prilikom razvrstavanja, članovi biračkog odbora 

stavljaju pored predsjednika na radnoj površini. Ovom metodom se razvrstavaju glasački listići 

dok se svi ne razvrstaju. Predsjednik tad uzme dva stikera na koja napiše “ nevažeći- 

neoznačeni“, “nevažeći-ostali“. 

 

Radnja 4 — Utvrđivanje nevažećih glasačkih listića 

 

Predsjednik biračkog odbora uzima jedan po jedan glasački listić, vrši uvid u isti i pokazuje 

ga članovima biračkog odbora te zajedno odlučuju da li je glasački listić važeći ili ne (primjer: 

ako je glasački listić nevažeći zato što je prazan, a članovi biračkog odbora to potvrde, taj 

glasački listić će se staviti pored stikera “neoznačeni“; dok će se glasački listić koji je nevažeći 

jer je birač označio dva politička subjekta, glasački listić staviti pored stikera “nevažeći-

ostali“). 

 

Glasački listići bez posebne zaštite, koji nemaju otisak štambilja i potpis člana biračkog odbora, 

proglašavaju se nevažećim - ostalim glasačkim listićima, te se taj broj unosi u obrazac ZR – 

proporcionalna zastupljenost (Obrazac za zbirne rezultate). 

Kad su svi listići razvrstani, predsjednik prebroji „nevažeće-neoznačene“ i broj upiše u Obrazac 

za zbrine rezultate - ZR, zatim prebroji „nevažeće-ostale“ i njihov broj upiše u isti obrazac.  

Nevažeće-neoznačene i nevažeće - ostale glasačke listiće predsjednik pakuje u kovertu i prema 

šemi pakovanja, kovertu odlaže u odgovarajuću vreću u boji. 

 

Radnja 5 — Utvrđivanje broja glasova po kategorijama 

 

Članovi biračkog odbora za svaki politički subjekt razvrstavaju glasačke listiće u tri kategorije: 

 

1. kategorija glasačkih listića - na kojima su birači samo označili X u kvadratić ispred 

naziva političkog subjekta, (GPS) 

 

2. kategorija glasačkih listića na kojima su birači označili X ispred naziva političkog 

subjekta i stavili X u kvadratiće ispred 4 i više kandidata tog političkog subjekta, (4+) 

 

3. kategorija glasačkih listića - na kojima su birači označili X ispred naziva političkog 

subjekta i stavili X u kvadratiće ispred 3 i manje od 3 kandidata tog političkog subjekta 

(DO 3) 

 

 

Nakon toga, članovi biračkog odbora u timovima po dva člana broje glasačke listiće za svaku 

kategoriju tako što broje po 25 glasačkih listića (duplo brojanje).  

 

Glasačke listiće pored stikera „GPS“ i „4+“ birački odbor gumicom veže u svežnjeve, a 

glasačke listiće pored stikera „DO 3“ stavlja unakrsno na radnu površinu. 

 

Predsjednik zatim zbraja svežnjeve svake kategorije i upisuje broj listića za svaku kategoriju u 

obrazac Zapisnik i broju glasačkih listića po kategorijama, te nakon toga utvrđuje ukupan broj 

listića za svaku kategoriju te dobija ukupan broj listića za svakog političkog subjekta – i taj 

broj upisuje u Zapisnik o broju glasačkih listića po kategorijama – ZGLK. 

 

 

BIRAČKI ODBOR NAKON TOGA PRISTUPA POSTUPKU IŠČITAVANJA 

GLASOVA PO KANDIDATIMA SAMO ZA KATEGORIJU GLASAČKIH LISTIĆA 

GDJE SU BIRAČI OZNAČILI  3 I MANJE OD 3 GLASA PO KANDIDATIMA “DO 3“ 

 

OBRATITI PAŽNJU NA POSEBNU RUBRIKU NAMIJENJENU GLASOVIMA ZA 

PREDSTAVNIKE NACIONALNIH MANJINA. 

Primjer: Svežnjevi glasačkih listića po kategorijama 

Primjer: Obrazac Zapisnika o broju glasačkih listića po kategorijama 

Primjer: Obrazac za zbirne rezultate ZR – proporcionalna zastupljenost 

Primjer: Obrazac za zbirne rezultate ZR – proporcionalna zastupljenost 

Radnja 6 — Brojanje glasova po kandidatima 

 

Nakon što je u prvom krugu završeno brojanje glasova po političkim subjektima slijedi brojanje 

u drugom krugu po kandidatima. 

 

• Brojanje glasova po kandidatima vrše četiri člana biračkog odbora, jedan član je čitač, 

a drugi vrši nadzor čitača (kontrolor čitanja). Dva člana biračkog odbora (evidentičari) 

pojedinačno-svako za sebe, koristi po jedan pomoćni obrazac za drugi krug brojanja 

glasova po kandidatima i neovisno jedan od drugog upisuju glasove u pomoćni obrazac 

za drugi krug brojanja glasova po kandidatima. 

 

• Pritom, prvi čitač uzima svežnjeve s glasačkim listićima pored stikera „DO 3“ i naglas 

čita redne brojeve kandidata tog političkog subjekta, kod kojih su birači u kvadratić 

ispred njihovog imena stavljali X. 

 

• Drugi član biračkog odbora prati da li čitač ispravno čita redne brojeve sa glasačkog 

listića – za kandidate ispred kojih su birači stavljali oznaku X - kontrolor čitanja.  

 

• Evidentičari nezavisno, svaki broj evidentiraju crticom pored rednog broja kandidata 

koje izgovara čitač (vidi sliku crtica u grupama po 5).  U gornjem dijelu kolone napisan 

naziv političke stranke kojoj kandidati pripadaju. 

 

Evidentiranje u pomoćni obrazac 

 

 
 

 

Radnja 7 — Sumiranje crtica po redovima 

 

Kad čitač pročita sve brojeve sa svih glasačkih listića iz jednog svežnja, evidentičari u koloni 

zbir upisuju ukupan broj crtica u svakom.  

Radnja 8 — Kontrola evidentiranja 

 

• Evidentičari upoređuju upisane rezultate iz kolone zbir na način, da jedan evidentičar 

čita, a drugi provjerava rezultate u svom pomoćnom obrascu. Rezultati u oba pomoćna 

obrasca moraju biti identični.  

 

• Istim postupkom se čitaju svi naredni svežnjevi.  

 

• Na kraju evidentičari sabiru sve brojeve iz kolone „Zbir“ i ukupan rezultat upisuju u 

krajnju kolonu koja nosi oznaku „Ukupno“. Perforirani format pomoćnog obrasca 

omogućava lako presavijanje i brojanje kolona „ukupno“ sa svakog lista. 

 

Radnja 9 — Sumiranje kompletnih rezultata iščitavanja za jednu političku stranku i unos 

rezultata iz pomoćnog obrasca u obrazac za zbirne rezultate ZR - proporcionalna 

zastupljenost 

 

• Nakon što su na isti način izbrojani svi glasovi iz svih svežnjeva, evidentičari u koloni 

„ukupno“ utvrđuju zbir svih brojeva po kolonama.  

 

• Ukoliko je ostalo praznih kolona koje nisu popunjene evidentičari iste precrtavaju. 

 

• Za političke subjekte koji nisu dobili glasove, predsjednik BO u rubrike za glasove 

kandidata upisuje tri crtice i nulu (   - - -  0 ). 

 

• Predsjednik sve ukupne rezultate za političke subjekte i kandidate unosi u obrazac za 

zbirne rezultate ZR – proporcionalna zastupljenost. 

 

 

Primjer pravilno popunjenog obrasca za zbirne rezultate –  ZR - proporcionalna 

zastupljenost po kandidatima u okviru političkog subjekta 

Izuzetno od prethodno opisane procedure, na biračkom mjestu sa tri člana biračkog 

odbora, jedan član biračkog odbora čita redne brojeve kandidata ispred kojih su birači 

u okviru tog političkog subjekta stavljali oznaku, a dva člana biračkog odbora svaki za 

sebe u svoj Pomoćni obrazac za drugi krug brojanja glasova po kandidatima upisuje 

uspravne crtice. 

 

2.6  PAKOVANJE IZBORNOG MATERIJALA 

 

Poslije završenog brojanja glasova za kandidate političkih subjekata i upisanih rezultata, 

birački odbor  pakuje izborni materijal.  

U tu svrhu birački odbor će dobiti kartonsku kutiju, te određeni broj vreća u bojama koje 

su dijelom transparentne da bi se vidio njihov sadržaj (plave, sive, tamno plave, svijetlo plave, 

žute…) zavisno od nivoa koji se pakuje (načelnik ili općinsko vijeće), te vrste biračkog mjesta 

(crvene – BM za glasanje u odsustvu, narandžaste – BM za glasanje mobilnim timom, zelene 

– BM za glasanje na nepotvrđenim). U ove vreće se pakuju prebrojani važeći i nevažeći 

glasački listići koji moraju biti uvezani gumicom po političkim subjektima, kao i plave kopije 

ZR obrazaca (rezultata s biračkog mjesta po nivoima). 

 

Osim toga za pakovanje izbornog materijala koristit će se veće i manje providne vreće. 

 

Veće providne vreće služe za pakovanje neiskorištenih i oštećenih glasačkih listića, koji moraju 

biti razdvojeni u različitim vrećama po nivoima vlasti (npr. u jednu vreću se pakuju 

neiskorišteni  i oštećeni listići za nivo gradonačelnika/načelnika,  a u drugu isti listići za nivo 

Općinsko vijeće /Skupština općine  (SO/OV). 

Manja providna vreća se koristi za pakovanje Izvoda iz Centralnog biračkog spiska, PDL 

obrazaca (iskorišteni obrasci „pomoć drugog lica“) i originalni  Zapisnik o radu biračkog 

odbora. 

 

Pri tom će ovi materijali biti najprije odloženi u koverte koje se također dostavljaju u različitim 

formatima, sa oznakom boje na poleđini i upisanim sadržajem koji pripada pojedinoj koverti. 

 

Sasvim mala prozirna vrećica PLD vrećica se koristi za pakovanje štambilja i ista se predaje 

izbornoj komisiji. 

 

U kartonsku kutiju se pakuju zapečaćene vreće u bojama, te veće providne vreće sa 

iskorištenim i neiskorištenim glasačkim listićima. Uz ovaj materijal u kutiju se pakuju i 

pomoćni obrasci za drugi krug brojanja po kandidatima. Ova kutija se mora zatvoriti i na nju 

upisati broj biračkog mjesta. 

 

VREĆA SE PEČATI NA NAČIN DA SE PLASTIČNI PEČAT PROVUČE KROZ 

OTVORE NA GORNJEM DIJELU VREĆE I PEČAT ZATVORI, A ISPOD PEČATA 

VREĆU OBLIJEPITI SAMOLJEPLJIVOM TRAKOM. 

 

KARTONSKA KUTIJA SE ZAJEDNO  SA PROVIDNOM MANJOM VREĆOM KAO 

I PLD VREĆICOM SA ŠTAMBILJEM I KOVERTAMA SA KOPIJAMA  OBRAZACA 

ZA CIK BIH I OIK/GIK, NAJKASNIJE 12 SATI NAKON ZATVARANJA BIRAČKOG 

MJESTA, DOSTAVLJAJU IZBORNOJ KOMISIJI OSNOVNE IZBORNE JEDINICE. 

Općinska izborna komisija, po preuzimanju izbornog materijala, iz koverata sa obrascima za 

Centralnu izbornu komisiju Bosne i Hercegovine uzima obrasce, zatim izuzima originalne 

stranice, te spomenute pakuje u za to namijenjene registratore. 

 

Obrasci: 

Original (za CIK BiH);  crvena kopija  (za Predsjednika biračkog odbora), zelena kopija (za 

Predsjednika izborne komisije) se pakuju u za to namijenjene koverte koje u bojama na poleđini  

imaju evidentiran sadržaj koji im pripada, dok se žuta kopija izlaže na biračkom mjestu radi 

uvida javnosti. 

 

Redovna biračka mjesta  

 

Na svim redovnim biračkim mjestima se svi prebrojani važeći i nevažeći glasački listići pakuju 

u plave i sive vreće.  

 

Plava vreća sadrži sve prebrojane važeće i nevažeće glasačke listiće za nivo općinsko 

vijeće/skupština općine (OV/SO), a siva vreća prebrojane važeće i nevažeće listiće za nivo 

načelnika/gradonačelnika. Svi listići jednog političkog subjekta moraju biti uvezani gumicama. 

 

U ove iste vreće je neophodno zapakovati kovertu sa plavom kopijom obrasca ZR - većinski 

glas za načelnika/gradonačelnika ( u sivu vreću)  i kovertu sa  plavom kopijom obrasca  ZR -  

proporcionalna  zastupljenost za OV/SO (u plavu vreće).  

 

Vreće moraju da se zapečate i na njima napiše broj biračkog mjesta (marker flomasterom). 

Vreće je potrebno zapečatiti plastičnim pečatima.  

 

U veće providne vreće se pakuje sav neiskorišteni izborni materijal (neiskorišteni i oštećeni 

glasački listići) za svaki nivo (OV/SO i nivo načelnik/gradonačelnik). Oštećeni listići se prije 

toga odlažu u kovertu koja je namijenjena za njih. 

 

U manju providnu vreću se pakuje: original Zapisnika o radu biračkog odbora, Centralni 

birački spisak koji se prije toga odlaže u kovertu „Izvod iz Centralnog biračkog spiska – ne 

otvaraj „ i svi PDL (pomoć drugog lica) obrasci koji su korišteni.  

 

U kartonsku kutiju se na kraju pakuju plava, siva, i dvije providne vreće zajedno sa 

pomoćnim  obrascima za drugi krug brojanja po kandidatima. Ova kutija se mora zatvoriti, 

na nju upisati broj biračkog mjesta, te je zajedno sa providnom manjom vrećom koja sadrži 

PLD vrećicu sa štambiljem i koverte sa kopijama obrazaca za CIK BiH i OIK/GIK se 

najkasnije 12 sati nakon zatvaranja biračkog mjesta dostavljaju izbornoj komisiji 

osnovne izborne jedinice. 

 

Četiri koverte za CIK BiH sadrže: 1. Originalni obrazac ZR većinski glas, 2. Original obrazac 

ZR proporcionalna zastupljenost, 3. Originalni obrazac brojnog stanja, i 4. Original Zapisnik o  

glasačkim listićima po kategorijama - ZGLK). 

 

Zelena koverta za predsjednika izborne komisije sadrži: zelenu kopiju Obrasca brojnog 

stanja, zelena kopije obrasca Zapisnik o radu biračkog odbora, zelena kopija obrazaca ZR 

većinski glas i otvorena lista proporcionalne zastupljenosti, i zelena kopija Zapisnika o 

glasačkim listićima po kategorijama – ZGLK. 

 

Grad Istočno Sarajevo 

U općinama koje pripadaju gradu Istočno Sarajevo (Istočno Ilidža, Trnovo RS, Pale RS  

Sokolac, Istočno Novo Sarajevo, Istočni Stari Grad), osim sive i plave vreće, postoji i žuta sa 

prebrojanim važećim i nevažećim glasačkim listićima za listiće za gradonačelnika Grada 

Istočnog Sarajeva, tako da će biti potrebno pripremiti i poseban originalni ZR obrazac - 

većinski glas za gradonačelnika, koji se dostavlja u posebnoj koverti za CIK BiH, a zelenu 

kopiju tog obrasca za nivo gradonačelnika grada Istočno Sarajevo, upakovati u kovertu za 

Predsjednika Izborne komisije, u zelenu kopiju ZR obrasca većinski glas za načelnika. 

 

Brčko Distrikt BiH  

Birački odbor u Brčko Distriktu BiH će imati samo jednu plavu vreću jer se u Brčko Distriktu 

BiH gradonačelnik ne bira direktno na izborima, te će izostati i obrasci neophodni za nivo 

načelnik/gradonačelnik. 

 

Mostar 

U Mostaru birački odbor pakuje materijal u jednu svijetlo plavu vreću, koja sadrži važeće i 

nevažeće glasačke listiće za Gradsku izbornu jedinicu Grada Mostara (199) i jednu tamno plavu 

vreću, koja sadrži važeće i nevažeće glasačke listiće za izborne jedinice gradskog područja (od 

151-156).  

 

Važno: Obavezno upisati broj biračkog mjesta na kartonsku kutiju i sve vreće. 

 

 

 

 

 

 

  

 

 

 

 

 

 

NAKON UTVRĐIVANJA REZULTATA GLASANJA I PAKOVANJA 

IZBORNOG MATERIJALA NA NAČIN KAKO JE TO PROPISANO, BIRAČKI 

ODBOR ODMAH, A NAJKASNIJE 12 SATI NAKON ZATVARANJA 

BIRAČKOG MJESTA, IZBORNI MATERIJAL DOSTAVLJA IZBORNOJ 

KOMISIJI. IZBORNA KOMISIJA PRI PREUZIMANJU IZBORNOG 

MATERIJALA OD BIRAČKOG ODBORA PROVJERAVA DA LI JE IZBORNI 

MATERIJAL SPAKOVAN NA PROPISAN NAČIN I POTVRĐUJE PRIJEM U 

PRIMOPREDAJNOM OBRASCU IZBORNOG MATERIJALA BO-IK.  

 
  



 

ŠEMA 1a PAKOVANJE IZBORNOG MATERIJALA ZA REDOVNO BIRAČKO MJESTO  

ŠEMA 1b PAKOVANJE IZBORNOG MATERIJALA ZA REDOVNO BIRAČKO MJESTO  

ŠEMA 1a PAKOVANJE IZBORNOG MATERIJALA ZA GRAD ISTOČNO SARAJEVO 

ŠEMA 1b PAKOVANJE IZBORNOG MATERIJALA ZA GRAD ISTOČNO SARAJEVO 

ŠEMA 1c PAKOVANJE IZBORNOG MATERIJALA ZA GRAD ISTOČNO SARAJEVO 

ŠEMA 2a PAKOVANJE IZBORNOG MATERIJALA ZA BRČKO DISTRIKT BIH 

ŠEMA 2b PAKOVANJE IZBORNOG MATERIJALA ZA BRČKO DISTRIKT BIH 

ŠEMA 3a PAKOVANJE IZBORNOG MATERIJALA ZA GRAD MOSTAR 

ŠEMA 3b PAKOVANJE IZBORNOG MATERIJALA ZA GRAD MOSTAR 

ŠEMA 3c PAKOVANJE IZBORNOG MATERIJALA ZA GRAD MOSTAR 

3 BIRAČKO MJESTO ZA GLASANJE U ODSUSTVU 
 

1.1. Procedure glasanja, brojanja koverata, evidentiranja podataka u Obrascu za brojno 

stanje BSO i vođenje Zapisnika o radu biračkog odbora 

 

• Birački odbor prije otvaranja biračkog mjesta za glasanje u odsustvu obavlja iste radnje 

kao i birački odbor na redovnim biračkim mjestima, osim što se na tim biračkim 

mjestima ručno broje koverte koje sadrže glasačke listiće po osnovnim izbornim 

jedinicama za koje birači glasaju. Dobijene brojeve prebrojanih koverti predsjednik 

unosi u Obrazac za brojno stanje.  

• Na biračkom mjestu za glasanje u odsustvu primjenjuje se procedura glasanja utvrđena 

za redovna biračka mjesta. Biraču koji glasa na biračkom mjestu za glasanje u odsustvu 

izdaju se koverte koje sadrže glasačke listiće koji se izdaju u osnovnoj izbornoj jedinici 

za koju birač glasa.  

• Prije izdavanja koverte sa glasačkim listićima član biračkog odbora, vadi sve 

glasačke listiće iz koverte, stavi otisak štambilja i potpiše se na svim glasačkim 

listićima, te glasačke listiće ponovo vrati u kovertu koju izdaje biraču. 

 

 

 

 

 

Nakon zatvaranja biračkog mjesta za glasanje u odsustvu birački odbor obavlja sljedeće radnje: 

 

▪ broji potpise na izvodu iz konačnog Centralnog biračkog spiska 

▪ broji neiskorištene koverte s glasačkim listićima po osnovnim izbornim jedinicama 

▪ broji koverte s oštećenim glasačkim listićima po osnovnim izbornim jedinicama ako ih 

ima 

▪ upisuje stanje u Obrazac za brojno stanje (BSO)  

▪ neiskorištene koverte pakuje u originalne kutije, oštećene koverte sa glasačkim listićima 

stavlja u kovertu A3 s natpisom oštećeni glasački listići te ih pakuje u providnu vreću 

▪ otvara glasačku kutiju i razvrstava koverte s glasačkim listićima po osnovnim izbornim 

jedinicama 

▪ broji koverte s glasačkim listićima po osnovnim izbornim jedinicama i vezuje ih 

gumicama 

▪ predsjednik upisuje dobijeni broj koverata za svaku osnovnu izbornu jedinicu u Obrazac 

za brojno stanje 

▪ upakovane svežnje koverata po osnovnim izbornim jedinicama pakuje u crvenu vreću  

▪ oštećene koverte sa setovima glasačkih listića pakuje u veću kovertu, a zatim u veću 

providnu vreću 

▪ U Obrazac brojnog stanja (BSO) upisuje brojeve svih pečata na vrećama (providna manja 

i veća vreća i crvena vreća) 

▪ plavu kopiju Obrasca za brojno stanje (BSO) pakuje u crvenu vreću i zatvara je pečatom 

▪ u manju providnu vreću pakuje original Obrasca za brojno stanje, original Zapisnika o 

radu biračkog odbora, izvod iz Centralnog biračkog spiska i PDL obrazac – ako se 

koristio,  te istu pečati predviđenim pečatom 

▪ u zelenu kovertu za predsjednika izborne komisije se pakuju zelene kopije Zapisnika o 

radu biračkog odbora i Obrasca za brojno stanje (BSO), a štambilj se pakuje u PLD manju 

vreću koja je namijenjena  za predsjednika gradske/općinske izborne komisije 

▪ predsjednik BO će zadržati crvenu kopiju Obrasca za brojno stanje  

Birač koji glasa u odsustvu, ako ošteti glasački listić, vraća kovertu sa svim 

glasačkim listićima, a član biračkog odbora izdaje mu novu kovertu sa glasačkim 

listićima. 

▪ žuta kopija Obrasca za brojno stanje se izlaže na biračkom mjestu  

▪ spakovani materijal se šalje direktno za Glavni centar za brojanje. 
 

PRIMJER PRAVILNO POPUNJENOG OBRASCA ZA BROJNO STANJE NA BIRAČKOM MJESTU ZA 

GLASANJE U ODSUSTVU – BSO 

ŠEMA 4a PAKOVANJE IZBORNOG MATERIJALA NA BIRAČKOM MJESTU ZA 

GLASANJE U ODSUSTVU  

ŠEMA 4b PAKOVANJE IZBORNOG MATERIJALA NA BIRAČKOM MJESTU ZA 

GLASANJE U ODSUSTVU  

4 BIRAČKO MJESTO ZA GLASANJE NA NEPOTVRĐENIM – 

KOVERTIRANIM GLASAČKIM LISTIĆIMA 
 

 

 

 

 

 

 

 

 

 

 

 

 

 

 

 

 

 

 

 

 

 

 

1.  Procedure glasanja, brojanja koverata, evidentiranja podataka u Obrascu za brojno 

stanje i vođenje Zapisnika o radu biračkog odbora 

 

• Ime birača koji ima pravo glasati nepotvrđenim glasačkim listićem upisuje se na izvod 

iz Centralnog biračkog spiska, koji sadrži sve podatke kao i izvod iz konačnog 

Centralnog biračkog spiska. Birač se potpisuje na izvod iz Centralnog biračkog spiska 

i glasa nepotvrđenim kovertiranim glasačkim listićem koji se pakuje u posebnu 

sigurnosnu bijelu kovertu. 

 

• Član biračkog odbora zadužen za izdavanje glasačkih listića, na osnovi identifikacionog 

dokumenta birača, ispunjava neophodne podatke na prednjoj stranici koverte sa 

nepotvrđenim kovertiranim glasačkim listićima, na osnovi kojih se može provjeriti 

biračko pravo. Na prednju stranicu koverte upisuju se sljedeći podaci: 

 

▪ broj biračkog mjesta 

▪ prezime i ime birača 

▪ jedinstveni matični broj birača. 

 

• Član biračkog odbora zadužen za izdavanje glasačkih listića iz zaštitne koverte vadi 

glasačke listiće, stavlja otisak štambilja na njih i potpiše se pored otiska štambilja, te 

vrati glasačke listiće biraču i upućuje ga u glasačku kabinu. 

 
 

 

Birači koji promijene prebivalište iz jedne osnovne izborne jedinice u drugu 

osnovnu izbornu jedinicu u periodu od zaključenja konačnog Centralnog biračkog 

spiska do dana izbora, biračko pravo ostvarit će u osnovnoj izbornoj jedinici u kojoj 

su imali prijavljeno prebivalište prije dana zaključenja konačnog Centralnog 

biračkog spiska.  
 

Po jedno biračko mjesto u svakoj osnovnoj izbornoj jedinici određeno je za glasanje 

nepotvrđenim glasačkim listićima.  

 

Na biračkom mjestu za glasanje nepotvrđenim glasačkim listićima biračko pravo 

ostvaruju sljedeće kategorije birača: 
 

• Birač koji je stjecanjem punoljetstva prvi put upisan u CBS od dana zaključenja 

CBS-a do dana izbora, a koji biračkom odboru preda potvrdu izdatu od Centra za 

birački spisak kojom potvrđuje da se njegvo ime ne nalazi upisano ni na jednom 

izvodu iz Centralnog biračkog spiska. 
 

• Biraču koji se nalazi na spisku koji je dostavila Centralna izborna komisija BiH o 

državljanima BiH koji su upisani u izvod iz CBS za glasanje izvan zemlje. 

• Član biračkog odbora zadužen za izdavanje glasačkih listića upućuje birača da nakon 

glasanja glasačke listiće zapakuje u zaštitnu kovertu, a identifikacioni dokument birača 

zadržava do trenutka kada birač, nakon što je glasao, vrati nepotvrđene kovertirane 

glasačke listiće zapakovane u sigurnosnoj koverti.  

 

• Član biračkog odbora zadužen za izdavanje glasačkih listića stavlja sigurnosnu bijelu 

kovertu u kovertu s podacima o biraču koji glasa nepotvrđenim kovertiranim glasačkim 

listićima. Koverta se pečati i birač je ubacuje u glasačku kutiju. 

 

• Predsjednik biračkog odbora upisuje predviđene podatke u Obrazac za brojno stanje 

(BSN). 

 

• Nakon zatvaranja biračkog mjesta određenog za glasanje nepotvrđenim – kovertiranim 

glasačkim listića predsjednik i članovi biračkog odbora obavljaju sljedeće radnje: 

 

▪ broje potpise na izvodu iz Centralnog biračkog spiska 

▪ broje neiskorištene koverte s glasačkim listićima po osnovnim izbornim jedinicama 

▪ broje oštećene koverte s glasačkim listićima ako ih ima 

▪ upisuju dobijene brojeve u Obrazac za brojno stanje (BSN), a neiskorištene koverte 

pakuje u originalne kutije, koverte s oštećenim glasačkim listićima stavlja u kovertu 

A3 s natpisom oštećeni glasački listići, te se navedeno pakuje u veću providnu vreću 

▪ otvaraju glasačku kutiju, broje koverte s nepotvrđenim glasačkim listićima i vezuju 

ih gumicom 

▪ predsjednik upisuje ukupan broj koverata s nepotvrđenim glasačkim listićima u 

Obrazac za brojno stanje (BSN)  

▪ upakovane koverte s nepotvrđenim glasačkim listićima se pakuju u zelenu vreću 

 

 

 

Izgled personalizovane 
koverte na koju se upisuju 
predviđeni podaci — lijevo. 

 
Izgled bijele zaštitne koverte 
u koju se stavljaju glasački 
listići i koja se nakon 
glasanja birača pakuje u 
personalizovanu kovertu — 
dolje.  

▪ U Obrazac za brojno stanje (BSN) upisuju se svi brojevi pečata  na vrećama (providne 

manje i veće vreće i zelena vreća) 

▪ plava kopija Obrasca za brojno stanje pakuje se u zelenu vreću i zatvara pečatom 

▪ u manju providnu vreću pakuje se original Obrasca za brojno stanje (BSN) i original 

Zapisnika o radu biračkog odbora te se ista zatvara pečatom 

▪ u zelenu kovertu pakuje se zelena kopija Obrasca za brojno stanje i zelena kopija 

Zapisnika o radu biračkog odbora, kao i koverta sa izvodom iz Centralnog biračkog 

spiska i PDL obrascem – ako se koristio  

▪ u crvenu kovertu se pakuje crvena kopija Obrasca za brojno stanje koju zadržava 

predsjednik BO  

▪ Žutu kopiju izlaže na biračkom mjestu radi uvida javnosti  

▪ spakovani materijal se šalje direktno za Glavni centar za brojanje. 

Primjer pravilno popunjenog obrasca za brojno stanje na biračkom mjestu određeno za 

glasanje nepotvrđenim - kovertiranim glasačkim listićima – BSN 

ŠEMA 5a PAKOVANJE IZBORNOG MATERIJALA NA BIRAČKOM MJESTU ZA 

GLASANJE NA NEPOTVRĐENIM KOVERTIRANIM LISTIĆIMA  

ŠEMA 5b PAKOVANJE IZBORNOG MATERIJALA NA BIRAČKOM MJESTU ZA 

GLASANJE NA NEPOTVRĐENIM KOVERTIRANIM LISTIĆIMA  

5 MOBILNI TIM 
 

 

 

 

 

 

 

 

 

 

 

 

1.   Procedure glasanja, brojanja koverata, evidentiranja podataka u Obrascu za brojno 

stanje i vođenje Zapisnika o radu biračkog odbora (mobilnog tima) 

 

Mobilni tim se sastoji od predsjednika i dva člana. Predsjednik rukovodi radom mobilnog 

tima i odgovoran je za njegovu zakonitost.  

Izborna komisija jedan sat prije otvaranja biračkih mjesta predaje mobilnom timu materijal 

kako slijedi: 

 izvod iz Centralnog biračkog spiska za birače koji su prijavljeni za glasanje na ovaj 

način 

 odgovarajući broj glasačkih listića zapakovanih u zaštitne koverte, koje su stavljene u 

personalizovane koverte na kojima su upisane šifre osnovnih izbornih jedinica za koje 

se glasa 

 odgovarajući broj pomoćnih glasačkih kutija (kartonske kutije) 

 Obrazac za brojno stanje — mobilni tim (BSM)  

 potrošni materijal koji je neophodan u procesu rada mobilnog tima 

 Zapisnik o radu biračkog odbora 

 spisak birača s adresama i kontakt-telefonima i  

 plan rada mobilnog tima. 

 

 

 

 

 

 

 

 

 

 

 

 

 

 

Po preuzimanju izbornog materijala predsjednik i članovi mobilnog tima obavljaju sljedeće: 

 upisuju svoja imena u Zapisnik i potpisuju se u dijelu Zapisnika koji je za to predviđen  

 upisuju broj birača s izvoda iz Centralnog biračkog spiska na predviđeno mjesto u 

Obrascu za brojno stanje 

Za potrebe rada na terenu izborna komisija mobilnom timu treba osigurati 

odgovarajuće motorno vozilo, odnosno odgovarajući prijevoz do birača koji su 

upisani u izvod iz Centralnog biračkog spiska za glasanje putem mobilnog tima. 
 

Mobilni tim za glasanje dužan je osigurati potpunu tajnost glasanja na način kako 

je to propisano zakonom. 
 

Mobilni tim za glasanje dužan je pridržavati se plana rada mobilnog tima koji je 

izradila izborna komisija i omogućiti akreditiranim posmatračima posmatranje 

rada mobilnog tima.  
 

U svrhu glasanja birača vezanih za domove, hospitaliziranih lica, lica u 

gerijatrijskim i sličnim ustanovama, te birača koji će glasati u zatvorima i 

pritvorskim jedinicama, izborne komisije će u roku od 10 dana prije dana 

održavanja izbora organizovati mobilne timove koji će na dan izbora posjetiti ove 

birače, kako bi oni ostvarili svoje pravo glasa. Da bi glasali birači koji su vezani za 

svoje domove, odnosno koji su vezani za ustanove (pritvorske jedinice, gerijatrijske, 

distrofičarske ili druge zdravstvene ustanove), izborne komisije formiraju mobilni 

tim koji će posjetiti ove kategorije birača. 

 ručno broje primljene personalizovane zaštitne koverte sa kompletima glasačkih listića 

prema šiframa osnovnih izbornih jedinica za koje se glasa, a prema biračkoj opciji 

birača koji su upisani u izvod iz Centralnog biračkog spiska i upisuju taj broj u Obrazac 

za brojno stanje (BSM) 

 formiraju pomoćnu glasačku kutiju i stavljaju papirni samoljepljivi pečat na otvor 

glasačke kutije i 

 upisuju serijske brojeve pečata s pomoćne glasačke kutije u Obrazac za brojno stanje 

(BSM). 

 

Glasanje birača putem Mobilnog tima traje neprekidno u toku dana, sa početkom u 

7.00 sati i završetkom u 19.00 sati.  

 

Birači vezani za svoje domove glasaju personalizovanim kovertama na kojima je član 

biračkog odbora koji izdaje glasačke listiće upisao podatke o biraču. ime, preizme i 

jedinstveni matični broj. Biraču se izdaje zaštitna koverta sa glasačkim listićima na koje je 

član biračkog odbora stavio otisak štambilja i potpisao se. Birač nakon obavljenog glasanja 

pakuje glasačke listiće u zaštitnu kovertu koja se zatim pakuje u drugu personalizovanu 

kovertu sa podacima o biraču koju birač nakon toga ubacuje u glasačku kutiju. 

 

Mobilni tim prilikom rada na terenu, nakon glasanja birača na određenoj lokaciji, 

samoljepljivom trakom lijepi otvor glasačke kutije koji potpisuju predsjednik i članovi 

mobilnog tima. 

 

Nakon završetka rada na terenu, mobilni tim stavlja na otvor pomoćne glasačke kutije 

samoljepljivi papirni pečat na koji se potpisuju predsjednik i članovi mobilnog tima, a 

serijski broj pečata evidentira na Obrascu za brojno stanje. 

 

U Zapisnik o radu mobilnog tima, koji potpisuju predsjednik i oba člana, upisuju se važniji 

događaji tokom njihovog rada na terenu. 

 

Nakon završenog obilaska svih birača čija se imena nalaze na izvodu iz Centralnog 

biračkog spiska, mobilni tim odlazi u sjedište gradske/općinske izborne komisije i obavlja 

sljedeće radnje: 

 

▪ broji potpise na izvodu iz Centralnog biračkog spiska 

▪ broji neiskorištene koverte s glasačkim listićima po osnovnim izbornim jedinicama 

▪ broji koverte s oštećenim glasačkim listićima po osnovnim izbornim jedinicama ako 

ih ima 

▪ upisuje dobijene rezultate u Obrazac za brojno stanje (BSM), a neiskorištene koverte 

pakuje u originalne kutije, oštećene koverte s glasačkim listićima stavlja u kovertu 

A3 s natpisom oštećeni glasački listići te ih pakuju u veću providnu vreću 

▪ otvara glasačku kutiju 

▪ broji koverte s glasačkim listićima po osnovnim izbornim jedinicama i uvezuje ih 

gumicom 

▪ predsjednik upisuje broj koverata s glasačkim listićima po osnovnim izbornim 

jedinicama u Obrazac za brojno stanje (BSM) 

▪ upakovane koverte s prebrojanim glasačkim listićima po osnovnim izbornim 

jedinicama pakuju se u narandžastu vreću 

▪ U Obrazac za brojno stanje (BSM) upisuju se brojevi pečata providnih većih i manjih 

vreća, kao broj pečata narandžaste vreće 

▪ plava kopija Obrasca za brojno stanje (BSM), pakuje se u narandžastu vreću i zatvara 

se pečatom  

▪ u manju providnu vreću pakuje se original Obrasca za brojno stanje, zatim original 

Zapisnika o radu biračkog odbora, i koverta koja sadrži izvod iz Centralnog biračkog 

spiska, te se zatvara predviđenim pečatom 

▪ u zelenu kovertu pakuje se zelena kopija Obrasca za brojno stanje i zelena kopija 

Zapisnika o radu biračkog odbora, a PLD manja vreća koja sadrži štambilj za ovjeru 

glasačkih listića se dostavlja predsjedniku izborne komisije   

▪ u crvenu kovertu pakuje se crvena kopija Obrasca za brojno stanje koju zadržava 

predsjednik. 

 

 

a) Mobilni tim svoj izborni materijal predaje izbornoj komisiji u njenom sjedištu. 

NAPOMENA: Personalizovane zaštitne koverte koje se koriste za glasanje putem 

mobilnog tima istog su izgleda i sadržaja kao koverte koje se koriste za glasanje 

nepotvrđenim glasačkim listićima. 

  

 

  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 92 

 



 93 

ŠEMA 6a PAKOVANJE IZBORNOG MATERIJALA NA BIRAČKOM MJESTU ZA 

GLASANJE PUTEM MOBILNOG TIMA  

ŠEMA 6b PAKOVANJE IZBORNOG MATERIJALA NA BIRAČKOM MJESTU ZA 

GLASANJE PUTEM MOBILNOG TIMA  

6 SANKCIJE ZA KRŠENJE IZBORNOG ZAKONA BIH 
 

Za kršenje odredbi Izbornih zakona u Bosni i Hercegovini, novčanom kaznom u  iznosu od 600 

KM do 3.000 KM, pa maksimalno do 10.000 KM kaznit će se fizičko lice zaposleno ili 

angažovano u izbornoj administraciji, uz izricanje zabrane angažovanja u izbornoj 

administraciji od 4 godine. 

 

Razlozi za sankcije za predsjednika i članove biračkih odbora mogu biti sljedeći:  

 

• Propust u određivanju dužnosti članovima biračkog odbora  

• Učestvovanje u donošenju odluke koja može dovesti u sumnju sposobnost da se djeluje 

nepristrasno ili na drugi način prekrši zakletva; 

• Neopravdano odsustvo tokom cijelog procesa glasanja i brojanja glasova  

• Propust u udaljavanju lica koje remeti javni red na biračkom mjestu 

• Dozvola političkih obilježja i simbola na biračkom mjestu  

• Propust da se zapisnik о radu biračkog odbora popunjava kontinuirano, detaljno i čitko, 

u propisanom obrascu i s propisanim podacima  

• Propust da se na vidnom mjestu istakne spisak članova biračkog odbora  

• Propust u osiguravanju tajnosti glasanja  

• Propust u utvrđivanju identiteta birača ili izdavanju listića suprotno propisima  

• Pomoć licu pri glasanju suprotno odredbama Izbornog zakona BiH 

• Propust u popunjavanju obrazaca u skladu s Izbornim zakonom BiH. 

 

Ako bi došlo do težih prekršaja na biračkim mjestima, ona bi mogla imati obilježja krivičnih 

djela protiv izbornog prava za koja su nadležni pravosudni organi, pa je važno imati u vidu i 

odredbe krivičnih zakona kako slijedi:  
 

• Krivičnim zakonom BiH (“Službeni glasnik BiH“, br. 3/03, 32/03, 37/03, 54/04, 61/04, 

30/05, 53/06, 55/06, 8/10, 47/14,22/15, 40/15, 35/18, 46/01, 31/23 i 47/23) članovi 

150—155a. su sankcije za teže povrede izbornih procedura, pri čemu je najblaža 

zaprijećena mjera novčana kazna ili šest mjeseci zatvora, a najveća zaprijećena mjera 

pet godina zatvora. 

 

• Krivičnim zakonikom Republike Srpske (“Službeni glasnik RS“, br. 64/17, 104/18, 

15/21, 89/21, 73/23 i „Službeni glasnik BiH“ br. 9/24 - odluka Ustavnog suda BiH), 

članovima 215—223. propisane su sankcije za teže povrede izbornih procedura, pri 

čemu je najblaža zaprijećena mjera novčana kazna ili šest mjeseci zatvora, a najveća 

zaprijećena mjera pet godina zatvora. 

 

• Krivičnim zakonom Federacije Bosne i Hercegovine (“Službene novine FBiH“, br. 

36/03, 21/04, 69/04, 18/05, 42/10, 42/11, 59/14, 76/14, 46/16, 75/17 i 31/23), članovima 

194 - 199. propisane su sankcije za teže povrede izbornih procedura, pri čemu je 

najblaža zaprijećena mjera novčana kazna ili tri mjeseca zatvora, a najveća zaprijećena 

mjera pet godina zatvora. 

 

• Krivičnim zakonom Brčko distrikta BiH (“ Službeni glasnik Brčko distrikta BiH” br. 

19/20, 3/24 i 14/24) članovima 191-196. propisane su sankcije za teže povrede izbornih 

procedura, pri čemu je najblaža zaprijećena mjera novčana kazna ili šest mjeseci 

zatvora, a najveća zaprijećena mjera pet godina zatvora. 

• Izborni zakon Bosne i Hercegovine (“Službeni glasnik BiH”, br. 23/01, 7/02, 9/02, 

20/02, 25/02, 4/04, 20/04, 25/05, 52/05, 65/05, 77/05, 11/06, 24/06, 32/07, 33/08, 

37/08, 32/10, 18/13, 7/14, 31/16, 41/20, 38/22, 51/22, 67/22 i 24/24) 

 

• Pravilnik o provođenju izbora (“Službeni glasnik BiH“, br. 31/24) 

 

 

 

 


